
PERZGJEDHJA DHE MENYRA E TRAJTIMIT TE

CESHTJEVE HISTORIKE NE VEPRIMTARINE E ALI
HADRIT

Mbéshtetja dhe synimet

Akademik Ali Hadri ishte r
njé erudit i pamohueshém i kohés.
Formimi i tij si intelektual dhe si fmex
shkencétar ishte i mbéshtetur miré,
natyral dhe jo i imponuar. Se ishte
késhtu mund t& vértetohej lehté ata qé
e kuptonin nga njé takim i vetém, por
edhe nga veprimtaria e tij e konsid-
erueshme shkencore dhe shogérore.
Veg ¢éshtjeve té tjera intelektuale
dhe shogérore, akademik Ali Hadrii
kushtoi vémendje t€¢ madhe pérzgjedhjes dhe ményrés sé trajtimit té
céshtjeve historike, té cilat do té trajtohen né kété qasje. Ai pérsériste
shpeshheré se pérzgjedhja e materies qé duhej studiuar dhe trajtuar
ishte gjysma e punés, ndérsa gjysma tjetér i pérkiste tubimit, siste-
mit dhe ményrés sé trajtimit céshtjeve shogérore e intelektuale né
pérgjithési, ndérsa ¢éshtjeve historike né vecanti. Q& kjo té arrihej
sipas tij ¢do historian duhej t& kishte pérgatitje t& mjaftueshme kul-
turo-arsimore, angazhim dhe sakrificé té€ nevojshme, té cilat mund t&
thuhet pa hezituar se ai i kishte veté. Kjo ishte mbéshtetje e forté qé
ai té kishte orientim té qarté né shkencé dhe né jeté né pérgjithési dhe
si pasojé t’i shtrojé vetes kérkesa té qéndrueshme dhe me interes. Ali
Hadri, mund té pohohet pa hezitim, ishte njohés i miré i pothuajse t&
gjitha shkencave, veganérisht atyre shoqérore. Se éshté késhtu mund
té déshmohet lehté nga pérzgjedhja dhe ményra e trajtimit t& géshtjeve

historike si né fushén e shkencés, ashtu edhe né veprimtaring e tij té
gjithmbarshme.

Pérzgjedhje e kushtézuar e ¢éshtjeve

Akademik Ali Hadri ishte njé realist dhe njé njohés 1 miré i
rrethanave dhe i rrjedhave historike. Kjo njohje u bé mbéshtetje edhe
e pérzgjedhjes sé ¢éshtjeve pér studim. Pasi mungonte sinteza e histo-
risé sé Kosovés ai gjaté gjithé jetés sé tij pati kété synim dhe pér té u
angazhua pa nda, kuptohet jo vetém por me shokét, bashképunétorét
dhe pasuesit e tij. Né biseda té réndomta nuk e fshihte kurré faktin se
déshironte té shfrytézonte metodén sintetike té studimit té sé kaluarés,
por deri né até kohé nuk ishin krijuar rrethanat dhe qé té€ béhej kjo
duhej vepruar si analist, qé njéherazi kushtézonte qasje empirike pa
marré parasysh a ishin ato monografike apo té natyrés tjetér. Si pasojé
né planin e pérgjithshém té Entit t&€ Historisé t&€ shndérruar né Institut
té Historisé, ku Ali Hadri ishte ndér themeluesit kryesoré dhe drejtor
né té dy shkallét, synonte té shkruan historiné e komunave qé duke;j,
qé duhej t’i pérgjigjeshin edhe anéve té kétij trualli shqiptar, e pastaj
qé ato té shkriheshin e sintetizoheshin né njé vepér té€ vetme té pér-
bashkét - historiné e Kosovés népér shekuj.

Né kété frymé u shkruan disa mikro projekte té disa qyteteve
apo anéve té tyre né kohé té caktuara si Mitrovica, Gjakova, Prishtina,
Gjilani, Peja, Podujeva, Ferizaj, Kaganiku etj., por ato nuk pérfshinin
historiné gjaté shekujve, qé kuptohet ka mundési té béhet edhe né kété
kohé, para se té pérgatitet historia e térésishme e Kosovés né kohé dhe
hapésiré. Si do qé té jeté monografité e pérmendura jané té miréseard-
hura me rastin e shkrimit té historisé sé térésishme té Kosovés. Né
kété frymé u bé edhe grumbullimi i materialeve né Institut, por edhe
né Arkivin e Kosovés, ku Ali Hadri pati ndikim té madh né punén dhe
veprimtaring e tij. Duhet pérmendur edhe té dhénén se Ali Hadri diti
miré té bind edhe politikanét e kohés né nevojén e studimit té sé kalu-
arés sé Kosovés, sepse pa ndrigimin e saj as ata nuk e kishin pozitén
e sigurt, si¢ ndodhte me téré Kosovén si etnitet politik i Serbisé dhe i
Jugosllavisé.

Ruajtja dhe ngritja e pozités sé Kosovés né kuadér té Serbisé
dhe t& Jugosllavisé né frymén politike ishte e varur shumé edhe nga
e kaluara, vecanérisht ajo pas vitit 1918. Mirépo, duke arsyetuar se
kjo nuk mund té béhej pa njé hyrje té thukét studimet pér historiné e
Kosovés u thelluan deri né antiké, duke zgjeruar késhtu até edhe né
hapésiré dhe kohé.

Pérgatitja e shkélqyeshme, aftésia e rrallé e komunikimit dhe

besimi i madh né vetvete ndihmuan akademik Ali Hadrin qé synimet
pér studimin, trajtimin dhe shqyrtimin t’i shtrojé e arsyetojé miré edhe
me ané makro e mikro projektesh, né pérpilimin e té cilave rrallé mund
té gjeje edhe né mbaré Jugosllaving e lére mé né Kosové.
Makro dhe mikro projektet e Ali Hadri pér studimin e historisé sé njé
ane (visi) apo edhe t€ njé ¢éshtjeje ishin paraparé aq shumé né imtési
sa gjaté sendértimit rrallé mund t€ pésonin ndryshime. Nése njé pune
té tillé i shtohen edhe arsyetimet shkencore, shogérore e politike (qofté
edhe té kohés) nuk mund t& injoroheshin apo mohoheshin planet dhe
synimet e hulumtimeve dhe té studimeve té ¢éshtjeve té ndryshme nga
e kaluara e Kosovés.

Pérzgjedhjet e ¢éshtjeve historike pér hulumtim, studim, traj-
tim dhe vlerésim nga ana e Ali Hadrit béhej me aq akribi sa para njé
veprimtarie té tillé dorézoheshin edhe armiqté mé té déshmuar té his-
torisé sé shqiptaréve né pérgjithési dhe té atyre né Kosové né veganti.
Kundérshtarét e afirmimit politik t& Kosovés, pra edhe planeve té Ali
Hadrit, hetuan synimet e tij q& pérpiqej t’i arrinte népérmjet studimit
té sé kaluarés, por nuk patén forcé t’i kundérviheshin dhe ta mohonin.
Pér kété arsye dashur dhe padashur ata duhej té pajtoheshin me kété
historian ani pse kéto rrjedha dhe rrethana fare nuk u pélgenin. T'i
kundérviheshin pérzgjedhje sé¢ Ali Hadrit duhej njé kalibér shkence-
tari sikur ai, ndérsa té tillét ishin té rrallé si né Serbi, ashtu edhe né
Jugosllavi. Pasi dora e Ali Hadrit nuk mund té thyhej, politikanét dhe
shkencétarét jugosllavé vendosén ta puthnin, deri né gastin kur né
ményré t& paskrupull u sulmua. Ndryshe nuk mund t& shpjegohej tol-
eranca qé i béhej qéndrimeve, pérzgjedhjeve dhe ményrés sé trajtimit

té géshtjeve historike, veganérisht té marrédhénieve serbo-shqiptare,
kur qéndrimet e historianéve shqiptaré, té priré nga Ali Hadri, ishin

diametralisht t€ kundérta me géndrimet e jugosllavéve né pérgjithési,
ndérsa té serbéve né veganti.

Pasi né kohén kur jetoi dhe veproi Ali Hadri sundonin fitim-
tarét e sé ashtuquajturés Lévizje Nacionalglirimtare mbizotéronin ori-
entimet dhe synimet e tyre, qé ishin dhe pérhapeshin né themelet e
kétij shteti artificial q&é nga viti 1918, qé mbéshteteshin kryesisht né
bashkimin e sllavéve té jugut me sistemin e ashtuquajtur komunist.
Pra, historia e manipuluar duhej t’i shérbente kétyre dy qéllimeve.
Dhe, ashtu béhej. Shqiptarét e nénshtruar nga sllavét e jugut (Kosové,
Magedoni, Mal té Zi, Serbi) sipas shovinistéve jugosllavé nuk ploté-
sonin asnjérin nga kéto dy kushte. Vértet ashtu ishte. Ata nuk ishin
sllavé dhe nuk mund té bashkoheshin me sllavét pushtues, jetonin
né trojet e tyre shekullore dhe veg késaj edhe raporti i pérbérjes sé
popullsisé ishte absolutisht né favor té tyre. Pér té pérmirésuar sido
kudo gjendjen e tyre nén pushtim shumé shqiptaré té kétyre viseve
morén pjesé né Luftén Nacionalglirimtare. Q& t& marrin pjesé€ né kété
lufté gjaté kohés sé saj nga ana e sllavéve shqgiptaréve u ishte premtuar
shumé, mirépo pas késaj lufte dhe fitores sé aleatéve sllavét harruan
premtimet, apo théné ndryshe nuk iu pérmbajtén atyre. Ali Hadri me
shoké, duke déshmuar té drejtén e shqiptaréve pér vetévendosje, té
fituar edhe me gjak, trajtoi gjithanshém dhe ajo u bé vokacion kryesor
1t1], pra edhe 1éndé e doktoratés sé tij, e cila sikurse edhe shumé vepra
té tilla t€ tjera me gasje né rrethana té reja éshté e pakapércyeshme me
rastin e shkrimit t€ historisé¢ sé Kosovés né térési, por edhe té pjeséve
té saj né kohé dhe vende t& ndryshme. Por Ali Hadri e dinte miré se
pa njé diakroni antike nuk mund té arrihej kompletimi 1 sé kaluarés
sé Kosovés, prandaj studentéve té tij u preferoi qé té€ merreshin edhe
mesjeté e antiké, si¢ veproi edhe veté.

Né kété frymé ai u mor veganérisht me Lidhjen e Prizrenit,
Rilindjen Kombétare Shqiptare, sé cilés i béri njé periodizim té pak-
apércyeshém edhe né ditét e sotshme, si dhe me ¢éshtje té tjera qé do
té duhej kohé e vend té pérmendeshin.

I frymézuar nga ideté kombétare, por edhe nga patriotét e
mévonshém kombétaré Ali Hadri u bé edhe njéri nga nismétarét e
standardizimit t& gjuhés shqipe. Pér kété gjé shkroi edhe njé c¢éshtje

shumé té fugishme, sintetike dhe me porosi gé as sot e késaj dite nuk
éshté sendértuar dhe si duket do té kalojé kohé qé kjo té arrihet. Eshté
fjala pér bashkimin kombétar, pér té cilin profesor Ali Hadri u an-
gazhua deri né vdekje, por kuptohet si realist qé ishte duke respe-
ktuar zhvillimin evolutiv t& rrjedhave dhe té ngjarjeve historike né
Kosové, Jugosllavi, Shqipéri, Ballkan, si dhe mé gjeré. Socializmin
dhe komunizmin si sistem dhe proces historik déshironte ta shfryté-
zonte maksimalisht dhe kjo nuk mbeti pa u hetuar nga kundérshtarét
e emancipimit shqiptar dhe ata njé njéheré haptazi dhe népérmjet for-
mash té ndryshme (shtyp, radio, televizion) shprehén shqetésimet e
tyre, madje kétyre shqetésimeve u dhané edhe karakter politik dhe t&
sigurisé, prandaj nuk ngurruan qé atyre t’u japin edhe formén juridike
e Ali Hadri t& ndiget politikisht e juridikisht nga ana e pushtetaréve
serbé e jugosllavé, por edhe té pérkrahésve té tyre.

Format dhe ményrat e trajtimit

Ndjekja dhe pércjellja e veprimtarisé dhe e jetés né pérgjithési
e Ali Hadrit, si dhe shumicés sé historianéve té késaj kohe, ndikoi edhe
né format dhe ményrat e trajtimit té ¢éshtjeve shkencore historike dhe
té jetés shoqérore dhe politike. Natyrisht shkrimet e Ali Hadrit edhe
né kéto rrethana mbizotéroheshin nga stili akademik dhe shkencor dhe
ishte i skalitur dhe me vegori pér lakmi edhe nga stilistét e njohur té
asaj dhe té késaj kohe. Théné shkurt, shkrimet e tij ishin dhe mbetén
edhe né ditét e sotshme shembull pér t& miré se si duhej shkruar para
sé gjithash si shkencétar, ndérsa né veganti si historian. Ali Hadri si
kur shkruante né ményré analitike, si kur shkruante né ményré sinte-
tike (késhtu mé rrall€) tregonte mjeshtri té rrallé shkrimi. Shkrimet
e tij ishin t& kapshme si pér lexuesin e réndomt€, por me shkrimet e
studimet e tij mbeteshin t& kénaqur edhe akademiket.

Ani pse né até kohé nuk ishte e pérhapur né masé t€ madhe
eseja si formé e shkrimit, shkrimet e Ali Hadrit edhe pse té stilit “té
thaté” shkencor lexoheshin me éndje, veg tjerash edhe pér shkak t&
synimeve té tyre, qé kuptohet jané elemente t& domosdoshme t& njé
eseje t& miré historike. Me ket rast duhet veguar patjetér edhe ora-

toriné e tij té rrallé e cila fugizohej aty pér aty, kur polemizonte me
kundérshtarét e mendimeve dhe té géndrimeve té tij kur me argumente
dhe ményré adekuate garmatoste ata qé pérpigeshin t’i kundérshtonin
tezat dhe hipotezat e tij, por edhe kur reagonte apo edhe shkruante kri-
tikat e tij t& njohura e t&¢ guximshme. Gjuha dhe stili i tij me kété rast
ruante t€ ashtuquajturén fshehtési shkencore, ndérsa ishte mé e prehté
se veté shpata. Ai dinte té béhej ciniké , por cinizmin nuk e preferonte
kurré dhe kjo ményré e shkrimit nuk mund té gjendet askund si né
shkrimet e tij konsideronte se shprehja e - mendimeve té drejtpérdrejta
dhe té argumentuara ishin mé té qélluarat dhe ato duhej pérdorur si
né shkrimet studimore ashtu edhe né ato té kritikés apo edhe té reagi-
meve té ndryshme. Ishte menguri e tij qé para studentéve e shokéve
nuk e fshihte qé pér até qé nuk dinte dhe pér até qé pér kohén nuk
guxohej té shkruhej drejté mé miré ishte té€ mos shkruhej fare. Ai ishte
plotésisht i vetédijshém se né ¢faré kohe jetonte dhe vepronte, pérfillte
evolucionin dhe ¢do heré pérpiqej q€ até ta pérshpejtojé pér aq sa ishte
e mundshme dhe késhtu veproi edhe né pérzgjedhjen dhe ményrén e
shkrimeve historike, por edhe né jetén e pasur politike.

Prof. dr. Izber HOTI

SUMMARY

SELECTION AND METHODOLOGY OF HISTORICAL AS-
PECTS IN ALI HADRI’S WORK

As a researcher and intellectual Ali Hadri during all his life
was attached to history, culture and education, as well as, to political
and social developments. His work was of various character and rel-
evant for his time. He recognized and selected issues of importance,
while distinguished for original approach and methodology supported
by achievements of historiography and archival documentation. To-
day, Hadri’s method of selection and approach in dealing with issues
could be seen as model for young generations.

